
Mooka Pancha Shathi - Padaravinda Shatakam 

 

mahimnaḥ panthānaṃ madana paripanthi praṇayini 

prabhur nirṇētuṃ tē bhavati yatamānō'pi katamaḥ । 
tathāpi śrīkāñchī vihṛti rasikē kō'pi manasō 

vipākas tvatpāda stuti vidhiṣu jalpākayati mām ॥1॥ 

 

galagrāhī paurandara puravanī pallava ruchāṃ 

dhṛta pāthamyānām aruṇa mahasā mādima guruḥ । 
samindhē bandhūka stabaka sahayudhvā diśi diśi 

prasarpan kāmākśyah charaṇa kiraṇānām aruṇimā ॥2॥ 

 

marālīnāṃ yānā bhyasana kalanā mūlaguravē 

daridrāṇāṃ trāṇa vyatikara surō dyāna taravē । 
tamas kāṇḍa prauḍhi prakaṭana tiraskāra paṭavē 

janō'yaṃ kāmākṣyāś charaṇa nalināya spṛhayatē ॥3॥ 

 

vahantī saindūrīṃ saraṇi mavanam rāmarapurī- 

purandhrī sīmantē kavi kamala bālārka suṣamā । 
trayī sīmantinyāḥ stana taṭa nichōlāruṇapaṭī 

vibhāntī kāmākṣyāḥ padanalina kāntir vijayatē ॥4॥ 

praṇamrī bhūtasya praṇaya kalaha trasta manasaḥ 

smarārātēś chūḍā viyati gṛhamēdhī himakaraḥ । 
yayōḥ sāndhyāṃ kāntiṃ vahati suṣamābhiś charaṇayōḥ 

tayōrmē kāmākṣyā hṛdaya mapatandraṃ viharatām ॥5॥ 

 

yayōḥ pīṭhāyantē vibudha mukuṭīnāṃ paṭalikā 

yayōḥ saudhāyantē svayamudaya bhājō bhaṇitayaḥ । 
yayōḥ dāsāyantē sarasija bhavādyāś charaṇayōḥ 

tayōrmē kāmākṣyā dinamanu varīvartu hṛdayam ॥6॥ 

 

nayantī saṅkōchaṃ sarasija ruchaṃdik parisarē 

sṛjantī lauhityaṃ nakhakiraṇa chandrārdha khachitā । 
kavīndrāṇāṃ hṛtkairava vikasanōd yoga jananī 

sphurantī kāmākṣyāḥ charaṇaruchi sandhyā vijayatē ॥7॥ 

 

virāvair māñjīraiḥ kimapi kathayantīva madhuraṃ 

purastā dānamrē puravijayini smēra vadanē । 
vayasyēva prauḍhā śithilayati yā prēma kalaha- 

prarōhaṃ kāmākṣyāḥ charaṇayugalī sā vijayatē ॥8॥ 

suparva strīlōlālaka parichitaṃ ṣaṭpada kulaiḥ 

sphural lākṣārāgaṃ taruṇataraṇi jyōti raruṇaiḥ । 
bhṛtaṃ kānt yambhōbhiḥ visṛmara marandaiḥ sarasijaiḥ 

vidhattē kāmākṣyāḥ charaṇayugalaṃ bandhu padavīm ॥9॥ 

 

rajaḥsaṃsargē'pi sthitama rajasā mēva hṛdayē 

paraṃ rakta tvēna sthita mapi viraktaika śaraṇam । 
alabhyaṃ mandānāṃ dadhadapi sadā mandagatitāṃ 

vidhattē kāmākṣyāḥ charaṇayuga māścharya laharīm ॥10॥ 

 

jaṭālā mañjīra sphura daruṇa ratnāṃśu nikaraiḥ 

niṣidantī madhyē nakharuchi jharīgāṅga payasām । 
jagat trāṇaṃ kartuṃ janani mama kāmākṣi niyataṃ 

tapaścharyāṃ dhattē tava charaṇa pāthōja yugalī ॥11॥ 

 

tulākōṭi dvandvak kaṇita phaṇitā bhīti vachasōḥ 

vinamraṃ kāmākṣī visṛmara mahaḥ pāṭali tayōḥ । 
kṣaṇaṃ vinyāsēna kṣapita tamasōrmē lalitayōḥ 

punīyān mūrdhānaṃ purahara purandhrī charaṇayōḥ ॥12॥ 

 

bhavāni druhyētāṃ bhava nibiḍi tēbhyō mama muhu- 

stamōvyā mōhēbhyas tava janani kāmākṣi charaṇau । 

yayōr lākṣā bindu sphuraṇa dharaṇād dhoorjaṭijaṭā- 

kuṭīrā śōṇāṅkaṃ vahati vapurē ṇāṅka kalikā ॥13॥ 

 

pavitrī kuryurnuḥ pada tala bhuvaḥ pāṭala ruchaḥ 

parāgāstē papa praśamana dhurīṇāḥ paraśivē । 
kaṇaṃ labdhuṃ yēṣāṃ nijaśirasi kāmākṣi vivaśā 

valantō vyātanvan tyahamahamikāṃ mādhava mukhāḥ ॥14॥ 

 

balākā mālābhir nakharuchi mayībhiḥ parivṛtē 

vinamra svarnārī vikacha kacha kālāmbuda kulē । 
sphurantaḥ kāmākṣi sphuṭa dalita bandhūka suhṛdah 

taṭil lēkhā yantē tava charaṇa pāthōja kiraṇāḥ ॥15॥ 

 

sarāgaḥ sadvēṣaḥ prasṛmara sarōjē pratidinaṃ 

nisargādā krāman vibudhajana mūrdhāna madhikam । 
kathaṅkāraṃ mātaḥ kathaya padapadma stava satāṃ 

natānāṃ kāmākṣi prakaṭayati kaivalya saraṇim ॥16॥ 

 

japālakṣmī śōṇō janita paramajñāna nalinī- 

vikāsa vyāsaṅgō viphalita jagajjāḍya garimā । 
manaḥpūrvādriṃ mē tilakayatu kāmākṣi tarasā 

tamaskāṇḍa drōhī tava charaṇa pāthōja ramaṇaḥ ॥17॥ 

namaskurmaḥ prēṅkhan maṇikaṭaka nīlōtpalamahaḥ- 

payōdhau riṅkhadbhir nakhakiraṇa phēnair dhavalitē । 
sphuṭaṃ kurvāṇāya prabalachala daurvānala śikhā- 

vitarkaṃ kāmākṣyāḥ satata maruṇimnē charaṇayōḥ ॥18॥ 

 

śivē pāśāyētām alaghuni tamaḥkūpa kuharē 

dinā dhīśāyētāṃ mama hṛdaya pāthōja vipinē । 
nabhōmāsāyētāṃ sarasa kavitā rīti sariti 

tvadīyau kāmākṣi prasṛta kiraṇau dēvi charaṇau ॥19॥ 

 

niṣaktaṃ śrutyantē nayanamiva sadvṛtta ruchiraiḥ 

samair juṣṭaṃ śuddhair adharamiva ramyair dvijagaṇaiḥ । 
śivē vakṣō janma dvitayamiva muktāśrita mumē 

tvadīyaṃ kāmākṣi praṇata śaraṇaṃ naumi charaṇam ॥20॥ 

 

namasyā saṃsajjan namuchi paripanthi praṇayinī- 

nisarga prēṅkhōlat kurala kula kālāhi śabalē । 
nakhachChāyā dugdhō dadhi payasi tē vaidruma ruchāṃ 

prachāraṃ kāmākṣi prachurayati pādābja suṣamā ॥21॥ 

 

kadā dūrīkartuṃ kaṭu durita kākōla janitaṃ 

mahāntaṃ santāpaṃ madana paripanthi priyatamē । 

kṣaṇāttē kāmākṣi tribhuvana parītāpa haraṇē 

paṭīyāṃsaṃ lapsyē padakamala sēvāmṛta rasam ॥22॥ 

 

yayōḥ sāndhyaṃ rōchiḥ satatamaruṇimnē spṛhayatē 

yayōś chāndrī kāntiḥ paripatati dṛṣṭvā nakharuchim । 
yayōḥ pākōdrēkaṃ pipaṭhiṣati bhaktyā kisalayaṃ 

mradimnaḥ kāmākṣyā manasi charaṇau tau tanumahē ॥23॥ 

 

jagannēdaṃ nēdaṃ paramiti parityajya yatibhiḥ 

kuśāgrīya svāntaiḥ kuśaladhiṣaṇaiḥ śāstra saraṇau । 
gavēṣyaṃ kāmākṣi dhruva makṛtakānāṃ girisutē 

girā maidamparyaṃ tava charaṇa padmaṃ vijayatē ॥24॥ 

 

kṛtasnānaṃ śāstrā mṛtasarasi kāmākṣi nitarāṃ 

dadhānaṃ vaiśadyaṃ kalitarasa mānanda sudhayā । 
alaṅkāraṃ bhūmēr munijana manaś chinmaya mahā- 

payōdhē rantas sthaṃ tava charaṇa ratnaṃ mṛgayatē ॥25॥ 

 

manōgēhē mōhōd bhava timira pūrṇē mama muhuḥ 

daridrāṇī kurvan dinakara sahasrāṇi kiraṇaiḥ । 
vidhattāṃ kāmākṣi prasṛmara tamō vañchana chaṇaḥ 

kṣaṇārdhaṃ sānnidhyaṃ charaṇa maṇidīpō janani tē ॥26॥ 

kavīnāṃ chētōvan nakhararuchi samparki vibudha- 

sravantī srōtōvat paṭu mukharitaṃ haṃsa karavaiḥ । 
dinārambha śrīvan niyatamaruṇachChāya subhagaṃ 

madantaḥ kāmākṣyāḥ sphuratu pada paṅkēruha yugam ॥27॥ 

 

sadā kiṃ samparkāt prakṛti kaṭhinair nāki mukuṭaiḥ 

taṭair nīhārādrē radhika maṇunā yōgi manasā । 
vibhintē sammōhaṃ śiśirayati bhaktānapi dṛśām 

adṛśyaṃ kāmākṣi prakaṭayati tē pādayugalam ॥28॥ 

 

pavitrābhyā mamba prakṛti mṛdulābhyāṃ tava śivē 

padābhyāṃ kāmākṣi prasabha mabhibhūtaiḥ sachakitaiḥ । 
pravālai rambhōjai rapi cha vanavāsa vrata daśāḥ 

sadai vārabhyantē paricharita nānā dvijagaṇaiḥ ॥29॥ 

 

chirāddṛśyā haṃsaiḥ kathamapi sadā haṃsa sulabhaṃ 

nirasyantī jāḍyaṃ niyata jaḍa madhyaika śaraṇam । 
adōṣa vyāsaṅgā satata mapi dōṣāpti malinaṃ 

payōjaṃ kāmākṣyāḥ parihasati pādābja yugalī ॥30॥ 

surāṇā mānanda prabalana tayā maṇḍana tayā 

nakhēndu jyōtsnābhir visṛmara tamaḥ khaṇḍana tayā । 
payōjaśrī dvēṣa vrata ratatayā tvach charaṇayōḥ 

vilāsaḥ kāmākṣi prakaṭayati naiśākara daśām ॥31॥ 

 

sitimnā kāntīnāṃ nakhara januṣāṃ pādanalina- 

chChavīnāṃ śōṇimnā tava janani kāmākṣi namanē । 
labhantē mandāra grathita nava bandhūka kusuma- 

srajāṃ sāmīchīnyaṃ surapura purandhrī kachabharāḥ ॥32॥ 

 

sphuran madhyē śuddhē nakhakiraṇa dugdhābdhi payasāṃ 

vahan nabjaṃ chakraṃ daramapi cha lēkhātmakatayā । 
śritō mātsyaṃ rūpaṃ śriyamapi dadhānō nirupamāṃ 

tridhāmā kāmākṣyāḥ padanalinanāmā vijayatē ॥33॥ 

 

nakhaśrī sannaddha stabaka nichitaḥ svaiścha kiraṇaiḥ 

piśaṅgaiḥ kāmākṣi prakaṭita lasat pallava ruchiḥ । 
satāṃ gamyaḥ śaṅkē sakala phaladātā sura taruḥ 

tvadīyaḥ pādō'yaṃ tuhinagiri rājanya tanayē ॥34॥ 

vaṣaṭ kurvan māñjīra kalakalaiḥ karma laharī- 

havīṃṣi prod daṇḍaṃ jvalati paramajñāna dahanē । 
mahīyān kāmākṣi sphuṭa mahasi jōhōti sudhiyāṃ 

manō vēdyāṃ mātas tava charaṇa yajvā girisutē ॥35॥ 

 

mahā mantraṃ kiñchin maṇi kaṭaka nādair mṛdu japan 

kṣipandikṣu svachChaṃ nakharuchi mayaṃ bhāsmana rajaḥ । 
natānāṃ kāmākṣi prakṛti paṭu rachchāṭya mamatā- 

piśāchīṃ pādō'yaṃ prakaṭayati tē māntrika daśām ॥36॥ 

 

udītē bōdhēndau tamasi nitarāṃ jagmuṣi daśāṃ 

daridrāṃ kāmākṣi prakaṭa manurāgaṃ vidadhatī । 
sitēnāchChād yāṅgaṃ nakharuchi paṭēnāṅghriyugalī- 

purandhrī tē mātaḥ svayamabhi sarat yēva hṛdayam ॥37॥ 

 

dinārambhaḥ sampan nalina vipinānā mabhinavō 

vikāsō vāsantaḥ sukavi pika lōkasya niyataḥ । 
pradōṣaḥ kāmākṣi prakaṭa paramajñāna śaśina- 

śchakāsti tvat pāda smaraṇa mahimā śailatanayē ॥38॥ 

dhṛtachChāyaṃ nityaṃ sarasiruha maitrī parichitaṃ 

nidhānaṃ dīptīnāṃ nikhila jagatāṃ bōdha janakam । 
mumukṣūṇāṃ mārga prathana paṭu kāmākṣi padavīṃ 

padaṃ tē pātaṅgīṃ pari kalayatē parvata sutē ॥39॥ 

 

śanais tīrtvā mōhāmbudhi matha samārōḍhu manasaḥ 

kramāt kaivalyākhyāṃ sukṛti sulabhāṃ saudha valabhīm । 
labhantē niḥśrēṇī miva jhaṭiti kāmākṣi charaṇaṃ 

puraścharyābhis tē puramathana sīmantini janāḥ ॥40॥ 

 

prachaṇḍārti kṣōbha pramathana kṛtē prātibhasarit 

pravāha prōddaṇḍī karaṇa jaladāya praṇamatām । 
pradīpāya prauḍhē bhavatamasi kāmākṣi charaṇa- 

prasā daunmukhyāya spṛhayati janō'yaṃ janani tē ॥41॥ 

 

marudbhiḥ saṃsēvyā satatamapi chāñchalyarahitā 

sadāruṇyaṃ yāntī pariṇati daridrāṇa suṣamā । 
guṇōtkarṣān māñjīraka kalakalais tarjana paṭuḥ 

pravālaṃ kāmākṣyāḥ parihasati pādābja yugalī ॥42॥ 

jagadrakṣā dakṣā jalajaruchi śikṣā paṭu tarā 

samairnamyā ramyā satata mabhigamyā budhajanaiḥ । 
dvayī līlālōlā śrutiṣu sura pālādi mukuṭī- 

taṭī sīmādhāmā tava janani kāmākṣi padayōḥ ॥43॥ 

 

girāṃ dūrau chōrau jaḍima timirāṇāṃ kṛtajaga- 

tparitrāṇau śōṇau muni hṛdaya līlaika nipuṇau । 
nakhaiḥ smērau sārau nigama vachasāṃ khaṇḍita bhava- 

grahōnmādau pādau tava janani kāmākṣi kalayē ॥44॥ 

 

aviśrāntaṃ paṅkaṃ yadapi kalayan yāvaka mayaṃ 

nirasyan kāmākṣi praṇamana juṣāṃ paṅka makhilam । 
tulākōṭi dvandaṃ dadhadapi cha gachChan natulatāṃ 

girāṃ mārgaṃ pādō girivara sutē laṅghayati tē ॥45॥ 

 

pravālaṃ savrīlaṃ vipinavivarē vēpayati yā 

sphurallīlaṃ bālā tapa madhika bālaṃ vadati yā । 
ruchiṃ sāndhyāṃ vandhyāṃ virachayati yā vardhayatu sā 

śivaṃ mē kāmākṣyāḥ padanalinapāṭalyalaharī ॥46॥ 

kirañ jyōtsnā rītiṃ nakha mukha ruchā haṃsa manasāṃ 

vitanvānaḥ prītiṃ vikacha taruṇāmbhōruha ruchiḥ । 
prakāśaḥ śrīpādastava janani kāmākṣi tanutē 

śaratkāla prauḍhiṃ śaśi śakala chūḍa priyatamē ॥47॥ 

 

nakhāṅ kūra smēra dyuti vimala gaṅgāmbhasi sukhaṃ 

kṛtasnānaṃ jñānā mṛta mamala māsvādya niyatam । 
udañchan mañjīra sphuraṇa maṇidīpē mama manō 

manōjñē kāmākṣyāś charaṇamaṇi harmyē viharatām ॥48॥ 

 

bhavāmbhōdhau naukāṃ jaḍima vipinē pāvakaśikhā- 

mamartyēndrādīnām adhimukuṭa muttaṃsa kalikām । 
jagattāpē jyōtsnām akṛta kavachaḥ pañjara puṭē 

śukastrīṃ kāmākṣyā manasi kalayē pādayugalīm ॥49॥ 

 

paratma prākāśya pratiphalana chuñchuḥ praṇamatāṃ 

manōjñas tvatpādō maṇimukura mudrāṃ kalayatē । 
yadīyāṃ kāmākṣi prakṛti masṛṇāḥ śōdhaka daśāṃ 

vidhātuṃ chēṣṭhantē bala ripu vadhūṭī kachabharāḥ ॥50॥ 

aviśrāntaṃ tiṣṭhan nakṛta kavachaḥ kandarapuṭī- 

kuṭīrāntaḥ prauḍhaṃ nakharuchi saṭālīṃ prakaṭayan । 



 

13 
 

prachaṇḍaṃ khaṇḍatvaṃ nayatu mama kāmākṣi tarasā 

tamō vētaṇḍēndraṃ tava charaṇa kaṇṭhīrava patiḥ ॥51॥ 

 

purastāt kāmākṣi prachura rasa mākhaṇḍala purī- 

purandhrīṇāṃ lāsyaṃ tava lalita mālōkya śanakaiḥ । 
nakhaśrībhiḥ smērā bahu vitanutē nūpura ravaih 

chamatkṛtyā śaṅkē charaṇa yugalī chāṭu rachanāḥ ॥52॥ 

 

sarōjaṃ nindantī nakha kiraṇa karpūra śiśirā 

niṣiktā mārārēr mukuṭa śaśirēkhā himajalaiḥ । 
sphurantī kāmākṣi sphuṭaruchi mayē pallava chayē 

tavādhattē maitrīṃ pathika sudṛśā pāda yugalī ॥53॥ 

 

natānāṃ sampattēr anavarata mākarṣaṇa japaḥ 

prarōhat saṃsāra prasara garima stambhana japaḥ । 
tvadīyaḥ kāmākṣi smarahara manō mōhana japaḥ 

paṭīyānnaḥ pāyāt pada nalina mañjīra ninadaḥ ॥54॥ 

 

vitanvīthā nāthē mama śirasi kāmākṣi kṛpayā 

padāmbhōja nyāsaṃ paśu paribṛḍha prāṇa dayitē । 
pibantō yan mudrāṃ prakaṭa mupakampā parisaraṃ 

dṛśā nānandyantē nalina bhava nārāyaṇa mukhāḥ ॥55॥ 

praṇāmōdyad vṛndāraka mukuṭa mandāra kalikā- 

vilōlal lōlamba prakara maya dhūma prachurimā । 
pradīptaḥ pādābja dyuti vitati pāṭalyalaharī- 

kṛśānuḥ kāmākṣyā mama dahatu saṃsāra vipinam ॥56॥ 

 

valakṣaśrīr ṛkṣādhipa śiśu sadṛkṣais tava nakhaiḥ 

jighṛkṣur dakṣatvaṃ sarasiruha bhikṣutva karaṇē । 
kṣaṇānmē kāmākṣi kṣapita bhava saṅkṣōbha garimā 

vachō vaichakṣanyaṃ charaṇa yugalī pakṣmala yatāt ॥57॥ 

 

samantāt kāmākṣi kṣata timira santāna subhagān 

anantābhir bhābhir dinamanu digantān virachayan । 
ahantāyā hantā mama jaḍima dantāva lahariḥ 

vibhintāṃ santāpaṃ tava charaṇa chintāmaṇi rasau ॥58॥ 

 

dadhānō bhāsvat tām amṛta nilayō lōhita vapuḥ 

vinamrāṇāṃ saumyō gururapi kavitvaṃ cha kalayan । 
gatau mandō gaṅgādharamahiṣi kāmākṣi bhajatāṃ 

tamaḥkēturmātastava charaṇapadmō vijayatē ॥59॥ 

nayantīṃ dāsatvaṃ nalina bhava mukhyā nasulabha- 

pradānād dīnānām amara taru daurbhāgya jananīm । 
jagaj janma kṣēma kṣayavidhiṣu kāmākṣi padayōh 

dhurīṇā mīṣṭē kas tava bhaṇitu māhō puruṣikām ॥60॥ 

 

janō'yaṃ santaptō janani bhava chaṇḍāṃśu kiraṇaiḥ 

alabdhavaikaṃ śītaṃ kaṇamapi parajñāna payasaḥ । 
tamōmārgē pānthas tava jhaṭiti kāmākṣi śiśirāṃ 

padāmbhōjachChāyāṃ paramaśiva jāyē mṛgayatē ॥61॥ 

 

jayatyamba śrīman nakhakiraṇa chīnāṃśuka mayaṃ 

vitānaṃ bibhrāṇē suramukuṭa saṅghaṭṭa masṛṇē । 
nijāruṇya kṣaumā staraṇavati kāmākṣi sulabhā 

budhaiḥ saṃvinnārī tava charaṇa māṇikya bhavanē ॥62॥ 

 

pratīmaḥ kāmākṣi sphurita taruṇāditya kiraṇa- 

śriyō mūla dravyaṃ tava charaṇa madrīndra tanayē । 
surēndrāśā māpūrayati yadasau dhvānta makhilaṃ 

dhunītē digbhāgā napi cha mahasā pāṭalayatē ॥63॥ 

 

mahābhāṣya vyākhyā paṭu śayana mārōpayati vā 

smara vyāpārērṣyā piśuna niṭilaṃ kārayati vā । 

dvirēphāṇā madhyā sayati satataṃ vādhi vasatiṃ 

praṇamrān kāmākṣyāḥ padanalina māhātmya garimā ॥64॥ 

 

vivēkāmbhas srōtas snapana paripāṭī śiśiritē 

samībhūtē śāstra smaraṇa hala saṅkarṣaṇa vaśāt । 
satāṃ chētaḥkṣētrē vapati tava kāmākṣi charaṇō 

mahāsaṃvit sasya prakara varabījaṃ girisutē ॥65॥ 

 

dadhānō mandāra stabaka paripāṭīṃ nakharuchā 

vahandīptāṃ śōṇāṅguli paṭala chāmpēya kalikām । 
aśōkōllāsaṃ naḥ prachurayatu kāmākṣi charaṇō 

vikāsī vāsantaḥ samaya iva tē śarvadayitē ॥66॥ 

 

nakhāṃśu prāchurya prasṛmara marālāli dhavalaḥ 

sphuran mañjīrōdyan marakata mahaś śaivala yutaḥ । 
bhavatyāḥ kāmākṣi sphuṭa charaṇa pāṭalya kapaṭō 

nadaḥ śōṇābhikhyō nagapati tanūjē vijayatē ॥67॥ 

 

dhunānaṃ paṅkaughaṃ paramasulabhaṃ kaṇṭaka kulaiḥ 

vikāsavyāsaṅgaṃ vidadha daparādhīna maniśam । 
nakhēndu jyōtsnābhir viśadaruchi kāmākṣi nitarām 

asāmānyaṃ manyē sarasija midaṃ tē padayugam ॥68॥ 

karīndrāya druhyat yalasa gati līlāsu vimalaiḥ 

payōjair mātsaryaṃ prakaṭayati kāmaṃ kalayatē । 
padāmbhōja dvandvaṃ tava tadapi kāmākṣi hṛdayaṃ 

munīnāṃ śāntānāṃ katha maniśa masmai spṛhayatē ॥69॥ 

 

nirastā śōṇimnā charaṇa kiraṇānāṃ tava śivē 

samindhānā sandhyā ruchi rachala rājanya tanayē । 
asāmarthyā dēnaṃ paribhavitu mētat samaruchāṃ 

sarōjānāṃ jānē mukulayati śōbhāṃ pratidinam ॥70॥ 

 

upādikṣad dākṣyaṃ tava charaṇa nāmā guru rasau 

marālānāṃ śaṅkē masṛṇa gati lālitya saraṇau । 
atastē nistandraṃ niyata mamunā sakhyapadavīṃ 

prapannaṃ pāthōjaṃ prati dadhati kāmākṣi kutukam ॥71॥ 

 

dadhānaiḥ saṃsargaṃ prakṛti malinaiḥ ṣaṭpada kulaiḥ 

dvijādhīśa ślāghā vidhiṣu vidadhadbhir mukulatām । 
rajōmiśraiḥ padmair niyatamapi kāmākṣi padayōḥ 

virōdhastē yuktō viṣamaśara vairi priyatamē ॥72॥ 

kavitvaśrī miśrī karaṇa nipuṇau rakṣaṇa chaṇau 

vipannānāṃ śrīman nalina masṛṇau śōṇa kiraṇau । 
munīndrāṇā mantaḥ karaṇa śaraṇau manda saraṇau 

manōjñau kāmākṣyā durita haraṇau naumi charaṇau ॥73॥ 

 

parasmāt sarvasmā dapi cha parayōr mukti karayōḥ 

nakhaśrībhir jyōtsnā kalita tulayōs tāmra talayōḥ । 
nilīyē kāmākṣyā nigamanu tayōr nāki natayōḥ 

nirasta prōnmīlan nalina madayō rēva padayōḥ ॥74॥ 

 

svabhāvā danyōnyaṃ kisalaya mapīdaṃ tava padaṃ 

mradimnā śōṇimnā bhagavati dadhātē sadṛśatām । 
vanē pūrvas yēchChā satata mavanē kiṃ tu jagatāṃ 

parasyētthaṃ bhēdaḥ sphurati hṛdi kāmākṣi sudhiyām ॥75॥ 

 

kathaṃ vāchālō'pi prakaṭa maṇi mañjīra ninadaiḥ 

sadaivā nandārdrān virachayati vāchaṃyama janān । 
prakṛtyā tē śōṇachChavi rapi cha kāmākṣi charaṇō 

manīṣā nairmalyaṃ kathamiva nṛṇāṃ māṃsalayatē ॥76॥ 

chalat tṛṣṇā vīchī parichalana paryākula tayā 

muhur bhrāntastāntaḥ paramaśivavāmākṣi paravān । 
titīrṣuḥ kāmākṣi prachuratara karmāmbudhi mamuṃ 

kadāhaṃ lapsyē tē charaṇa maṇisētuṃ girisutē ॥77॥ 

 

viśuṣyantyāṃ prajñā sariti durita grīṣma samaya- 

prabhāvēṇa kṣīṇē sati mama manaḥkēkini śuchā । 
tvadīyaḥ kāmākṣi sphurita charaṇāmbhōda mahimā 

nabhō māsāṭōpaṃ nagapati sutē kiṃ na kurutē ॥78॥ 

 

vinamrāṇāṃ chētō bhavana valabhī sīmni charaṇa- 

pradīpē prākāśyaṃ dadhati tava nirdhūta tamasi । 
asīmā kāmākṣi svaya malaghu duṣkarma laharī 

vighūrṇantī śāntiṃ śalabha paripāṭīva bhajatē ॥79॥ 

 

virājantī śuktir nakha kiraṇa muktāmaṇi tatēḥ 

vipat pāthō rāśau tarirapi narāṇāṃ praṇamatām । 
tvadīyaḥ kāmākṣi dhruva malaghu vahnir bhava vanē 

munīnāṃ jñānāgnēr araṇi rayamaṅghir vijayatē ॥80॥ 

 

samastaiḥ saṃsēvyaḥ satatamapi kāmākṣi vibudhaiḥ 

stutō gandharva strīsulalita vipañchī kalaravaiḥ । 

bhavatyā bhindānō bhavagiri kulaṃ jṛmbhita tamō- 

baladrōhī mātaś charaṇa puruhūtō vijayatē ॥81॥ 

 

vasantaṃ bhaktānā mapi manasi nityaṃ parilasad- 

ghanachChāyā pūrṇaṃ śuchimapi nṛṇāṃ tāpa śamanam । 
nakhēndu jyōtsnābhiḥ śiśiramapi padmōdaya karaṃ 

namāmaḥ kāmākṣyāś charaṇa madhikāścharya karaṇam ॥82॥ 

 

kavīndrāṇāṃ nānā bhaṇiti guṇa chitrī kṛta vachaḥ- 

prapañcha vyāpāra prakaṭana kalā kauśala nidhiḥ । 
adhaḥkurvan nabjaṃ sanakabhṛgu mukhyair munijanaiḥ 

namasyaḥ kāmākṣyāś charaṇa paramēṣṭhī vijayatē ॥83॥ 

 

bhavatyāḥ kāmākṣi sphurita pada paṅkēruha bhuvāṃ 

parāgāṇāṃ pūraiḥ parihṛta kalaṅka vyatikaraiḥ । 
natānā māmṛṣṭē hṛdaya mukurē nirmala ruchi 

prasannē niśśēṣaṃ pratiphalati viśvaṃ girisutē ॥84॥ 

 

tava trastaṃ pādāt kisalaya maraṇyāntara magāt 

paraṃ rēkhā rūpaṃ kamala mamumē vāśrita mabhūt । 
jitānāṃ kāmākṣi dvitaya mapi yuktaṃ paribhavē 

vidēśē vāsō vā śaraṇa gamanaṃ vā nijaripōḥ ॥85॥ 



 

21 
 

 

gṛhītvā yāthārthyaṃ nigama vachasāṃ dēśika kṛpā- 

kaṭākṣarka jyōtiś śamita mamatā bandha tamasaḥ । 
yatantē kāmākṣi prati divasa mantar draḍhayituṃ 

tvadīyaṃ pādābjaṃ sukṛta paripākēna sujanāḥ ॥86॥ 

 

jaḍānā mapyamba smaraṇa samayē tavach charaṇayōḥ 

bhraman mantha kṣmā bhṛd ghumughumita sindhu pratibhaṭāḥ । 
prasannāḥ kāmākṣi prasabha madhara spandana karā 

bhavanti svachChandaṃ prakṛti paripakkā bhaṇitayaḥ ॥87॥ 

 

vahannap yaśrāntaṃ madhura ninadaṃ haṃsaka masau 

tamēvādhaḥ kartuṃ kimiva yatatē kēligamanē । 
bhavasyai vānandaṃ vidadhadapi kāmākṣi charaṇō 

bhavatyās taddrōhaṃ bhagavati kimēvaṃ vitanutē ॥88॥ 

 

yadatyantaṃ tāmyat yalasagativārtā svapi śivē 

tadētat kāmākṣi prakṛti mṛdulaṃ tē padayugam । 
kirīṭaiḥ saṅghaṭṭaṃ kathamiva suraughasya sahatē 

munīndrāṇā māstē manasi cha kathaṃ sūchiniśitē ॥89॥ 

manōraṅgē matkē vibudhajana sammōda jananī 

sarāga vyāsaṅgaṃ sarasa mṛdu sañchāra subhagā । 
manōjñā kāmākṣi prakaṭayatu lasya prakaraṇaṃ 

raṇanmañjīrā tē charaṇa yugalī nartaka vadhūḥ ॥90॥ 

 

pariṣkurvan mātaḥ paśupati kapardaṃ charaṇarāṭ 

parāchāṃ hṛt padmaṃ parama bhaṇitīnāṃ cha makuṭam । 
bhavākhyē pāthōdhau pariharatu kāmākṣi mamatā- 

parādhīnatvaṃ mē parimuṣita pāthōja mahimā ॥91॥ 

 

prasūnaiḥ samparkād amarataruṇī kuntala bhavaiḥ 

abhīṣṭānāṃ dānād aniśamapi kāmākṣi namatām । 
svasaṅgāt kaṅkēli prasava janaka tvēna cha śivē 

tridhā dhattē vārtāṃ surabhiriti pādō girisutē ॥92॥ 

 

mahāmōhas tēna vyatikara bhayāt pālayati yō 

vinikṣiptaṃ svasmin nija jana manōratna maniśam । 
sa rāgasyōd rēkāt satata mapi kāmākṣi tarasā 

kimēvaṃ pādō'sau kisalayaruchiṃ chōrayati tē ॥93॥ 

sadā svāduṅkāraṃ viṣaya laharīśāli kaṇikāṃ 

samāsvādya śrāntaṃ hṛdaya śuka pōtaṃ janani mē । 
kṛpājālē phālē kṣaṇa mahiṣi kāmākṣi rabhasāt 

gṛhītvā rundhīthās tava pada yugī pañjara puṭē ॥94॥ 

 

dhunānaṃ kāmākṣi smaraṇa lava mātrēṇa jaḍima- 

jvara prauḍhiṃ gūḍha sthiti nigama naikuñja kuharē । 
alabhyaṃ sarvēṣāṃ katichana labhantē sukṛtinaḥ 

chirā danviṣyantas tava charaṇa siddhauṣadhamidam ॥95॥ 

 

raṇanmañjīrābhyāṃ lalita gamanābhyāṃ sukṛtināṃ 

manōvāstavyābhyāṃ mathita timirābhyāṃ nakharuchā । 
nidhēyābhyāṃ patyā nija śirasi kāmākṣi satataṃ 

namastē pādābhyāṃ nalina mṛdulābhyāṃ girisutē ॥96॥ 

 

surāgē rākēndu pratinidhi mukhē parvatasutē 

chiral labhyē bhaktyā śamadhana janānāṃ pariṣadā । 
manōbhṛṅgō matkaḥ pada kamala yugmē janani tē 

prakāmaṃ kāmākṣi tripurahara vāmākṣi ramatām ॥97॥ 

 

śivē saṃvidrūpē śaśi śakala chūḍa priyatamē 

śanair gatyā gatyā jitasura varēbhē girisutē । 

yatantē santastē charaṇa nalinālāna yugalē 

sadā baddhaṃ chitta pramada kariyūthaṃ dṛḍhataram ॥98॥ 

 

yaśaḥ sūtē mātar madhura kavitāṃ pakṣmalayatē 

śriyaṃ dattē chittē kamapi paripākaṃ prathayatē । 
satāṃ pāśa granthiṃ śithilayati kiṃ kiṃ na kurutē 

prapannē kāmākṣyāḥ praṇati paripāṭī charaṇayōḥ ॥99॥ 

 

manīṣāṃ māhēndrīṃ kakubhamiva tē kāmapi daśāṃ 

pradhattē kāmākṣyāś charaṇa taruṇāditya kiraṇaḥ । 
yadīyē samparkē dhṛtarasa marandā kavayatāṃ 

parī pākaṃ dhattē parimalavatī sūkti nalinī ॥100॥ 

 

purā mārārātiḥ puramajaya damba stava śataiḥ 

prasannāyāṃ satyāṃ tvayi tuhina śailēndra tanayē । 
atastē kāmākṣi sphuratu tarasā kāla samayē 

samāyātē mātar mama manasi pādābja yugalam ॥101॥ 

 

padadvandvaṃ mandaṃ gatiṣu nivasantaṃ hṛdi satāṃ 

girāmantē bhrāntaṃ kṛtaka rahitānāṃ paribṛḍhē । 
janānā mānandaṃ janani janayantaṃ praṇamatāṃ 

tvadīyaṃ kāmākṣi pratidinamahaṃ naumi vimalam ॥102॥ 

idaṃ yaḥ kāmākṣyāś charaṇa nalina stōtra śatakaṃ 

japēnnityaṃ bhaktyā nikhila jagadāhlāda janakam । 
sa viśvēṣāṃ vandyaḥ sakala kavilōkaika tilakaḥ 

chiraṃ bhuktvā bhōgān pariṇamati chidrūpa kalayā ॥103॥ 

 

॥ iti pādāravindaśatakaṃ sampūrṇam ॥ 

 


